
Ariketak

Zerbitzarixa
Landuko dittugunak:

Lagunduko dostazu? ≠ Laguntzen  dostazu?  

IKASMAILLA:  HH osuan eta LHko 1. zikluan.

TALDIA: 4 talde eta zerbitzari bat txandaka

HELBURUA: gauzak eskatzeko “ ekarriko dostazu” geroaldiko formia ahoz erabiltzia

MATERIALA: 4 mahai

AZALPENA: Jokoa hasi aurretik, ikasliek eranskiñeko irudixak banatu eta ikasliek honek begiratu, moztu, eta irakasliak egoki ikusten badau, bakoitzari bere izena idatziko dotse. Txartelak moztu eta mahai baten gaiñian lagako dira; ikasliak 4 mahairen inguruan jarriko dira, kafetegi edo jatetxe batian egongo balira bezela. Zotz egingo da eta  zerbitzarixan papera beteko daben ikaslia aukeratuko da. Honek eranskiñeko zerbitzarixan irudixa jarriko dau kolkuan eta mahaixetan zerbitzatzen hasiko da;  bidai bakoitzian 2 mahaittako eskaerak egingo dittu:

-Zer nahi dozue?

Eta mahaikuek, bakoitzak gauza bat eskatuko dabe: 

-Ekarriko dostazu ...? (kafetesnia, pintxo bat, baso bat ur, ...)

         Zerbitzarixak ez dauka koadernorik apuntatzeko, beraz, buruan gordeko dittu bi mahaixetan eskatutako gauzak. Gero, bestekaldian, edari, janari, botilla, .. daren lekutik objetuak hartzen eta zerbitzatzen juango da eta norbaitti eskatutakua gaizki zerbitzatu ezkero, zerbitzarixak bere zerbitzari postua galduko dau. Honek beste ikasle baten izena esan eta bere tokixan jarriko da; berak aukeratutako ikaslia izango da oin zerbitzarixa, eta jokuak aurrera jarraittuko dau, zerbitzarixak txandaka aldatuz.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

